
    Annotatsiya. Ushbu maqolada jahon iqtisodiyotining globallashuvi va to'rtinchi sanoat inqilobi 
sharoitida kichik tadbirkorlik faoliyatiga raqamli texnologiyalarni joriy etishning dolzarbligi va 
ahamiyati o‘rganilgan. Tadqiqot doirasida Janubiy Koreya, Singapur va Yevropa Ittifoqi kabi 
rivojlangan davlatlarning kichik biznesni raqamlashtirishdagi ilg'or tajribalari tahlil qilinib, ularni 
O‘zbekiston iqtisodiyotiga moslashtirish imkoniyatlari ko‘rib chiqilgan. 
   Kalit so'zlar: Kichik biznes, raqamlashtirish, raqamli texnologiyalar, xorij tajribasi, 
raqobatbardoshlik, elektron tijorat, tranzaksion xarajatlar.  

FOREIGN EXPERIENCE OF IMPLEMENTING DIGITAL TECHNOLOGIES IN SMALL 
BUSINESS ACTIVITIES 

 
Abstract: This article examines the relevance and importance of introducing digital technologies 
into small business activities in the context of the globalization of the world economy and the fourth 
industrial revolution. The study analyzes the best practices of developed countries such as South 
Korea, Singapore, and the European Union in the digitalization of small businesses and considers 
the possibilities of adapting them to the economy of Uzbekistan. 
Key words:Small business, digitization, digital technologies, foreign experience, competitiveness, 
e-commerce, transaction costs. 
 

Эгамбердиев Шохрух Давронбекович 
 магистрант 1-курса направление «Экономика» 

                                                                                                Университета Мамун 
 
ТЕОРЕТИЧЕСКИЕ И НАУЧНЫЕ ОСНОВЫ РАЗВИТИЯ ОТРАСЛЕЙ СФЕР УСЛУГ 

В УСЛОВИЯХ ИННОВАЦИОННОГО РАЗВИТИЯ 
 
Аннотация: В данной статье рассматривается актуальность и важность внедрения цифровых 
технологий в деятельность малого бизнеса в контексте глобализации мировой экономики и 
четвертой промышленной революции. В исследовании анализируются лучшие практики 

развитых стран, таких как Южная Корея, Сингапур и Европейский союз, в области 
цифровизации малого бизнеса и рассматриваются возможности их адаптации к экономике 
Узбекистана.  
     Ключевые слова: Малый бизнес, цифровизация, цифровые технологии, зарубежный 
опыт, конкурентоспособность, электронная коммерция, транзакционные издержки. 
 
 Kirish 
      Jahon iqtisodiyotining globallashuvi va to‘rtinchi sanoat inqilobi (Industry 4.0) sharoitida 
raqamli texnologiyalar barcha tarmoqlarning, xususan, kichik va o‘rta biznes (KOB) sektorining 
barqaror rivojlanishi uchun hal qiluvchi omilga aylanib ulgurdi. An’anaviy iqtisodiy modellardan 
raqamli iqtisodiyotga o‘tish jarayoni korxonalarning tranzaksion xarajatlarini kamaytirish, mehnat 
unumdorligini oshirish va yangi xalqaro bozorlarga chiqish imkoniyatlarini kengaytirmoqda. 
Xalqaro Iqtisodiy Hamkorlik va Taraqqiyot Tashkiloti (OECD) ma’lumotlariga ko‘ra, raqamli 
texnologiyalarni o‘zlashtirgan kichik korxonalar an’anaviy usulda ishlovchi raqobatchilariga 
nisbatan o‘z daromadlarini o‘rtacha 20-25 foizga tezroq oshirishga erishmoqda [1]. Shu nuqtai 
nazardan, kichik biznes faoliyatida innovatsion va raqamli yechimlarni qo‘llash bugungi kunda 
tanlov emas, balki raqobatbardoshlikni saqlab qolishning zaruriy shartiga aylangan. 
     Kichik tadbirkorlik subyektlari iqtisodiyotning eng moslashuvchan qatlami bo‘lishiga qaramay, 
ularni raqamlashtirish jarayoni moliyaviy resurslarning cheklanganligi, raqamli savodxonlikning 
yetishmasligi va kiberxavfsizlik xatarlari kabi qator to‘siqlarga duch kelmoqda. Jahon banki 
tadqiqotlari shuni ko‘rsatadiki, rivojlanayotgan mamlakatlarda kichik biznesning atigi 20 foizi 
elektron tijorat va bulutli texnologiyalardan doimiy ravishda foydalanadi, bu ko‘rsatkich 
rivojlangan davlatlarda (AQSh, Janubiy Koreya, Singapur va Yevropa Ittifoqi mamlakatlari) 60-70 
foizni tashkil etadi [2].  
     Ushbu tafovut mintaqaviy iqtisodiy barqarorlikni ta’minlashda yetakchi xorijiy davlatlarning 
tajribasini chuqur ilmiy tahlil qilish va eng maqbul amaliyotlarni milliy iqtisodiyotga moslashtirish 
zaruriyatini yuzaga keltiradi. 
Adabiyotlar sharhi 
      Jahon iqtisodiy adabiyotlarida kichik biznesni raqamlashtirish asosan biznes-modellarni 
transformatsiya qilish, tarmoqlar iqtisodiyotini rivojlantirish va mintaqaviy barqarorlikni 
ta'minlashning muhim vositasi sifatida o'rganiladi. Ushbu yo'nalishda xorijiy va mahalliy olimlar 
tomonidan ko'plab ilmiy izlanishlar olib borilgan.Xorijiy olimlarning yondashuvlariga to`xtaladigan 
bo`lsak, S. Kraus va uning hammualliflari  o‘zlarining ilmiy izlanishlarida raqamli texnologiyalar 
KOB uchun shunchaki operatsion samaradorlikni oshirish vositasi emas, balki global bozorlarga 
chiqish hamda tashqi iqtisodiyshoklarga qarshi turishning asosiy sharti ekanligini ta’kidlaydilar [5]. 
Ularning fikricha, raqamlashtirish korxonalarning moslashuvchanligini oshiradi. 
    Shuningdek, xalqaro savdo va elektron tijorat bo'yicha mutaxassislar M. Li va X. Vang raqamli 
platformalar hamda xizmatlar sohasining rivojlanishi kichik korxonalarning xalqaro savdodagi 
ishtirokini keskin kengaytirib, tranzaksion xarajatlarni qisqartirishini amaliy jihatdan isbotlagan [6]. 
Ushbu tadqiqotda eksport va import operatsiyalarini raqamlashtirish mintaqaviy iqtisodiy 
barqarorlikni ta'minlashning asosi ekanligi ilgari suriladi. Moliyaviy texnologiyalar (FinTech) 
bo'yicha T. Gomber va boshqalar  esa raqamli investitsiya vositalari kichik biznesning an'anaviy 
bank kreditlariga bo'lgan qaramligini kamaytirib, kapitalga kirish imkoniyatlarini 
demokratlashtirishini yozib o'tishgan [7]. 
      O‘zbekistonlik olimlar ham raqamli iqtisodiyot sharoitida tadbirkorlikni rivojlantirish bo‘yicha 
salmoqli izlanishlar olib borganlar. Xususan, akademik S.S. G‘ulomov va boshqalar raqamli 
iqtisodiyotning makro va mikroiqtisodiy darajadagi ta’sirini tahlil qilib, kichik biznesda innovatsion 
axborot tizimlarini joriy etishning milliy iqtisodiyotdagi o'rnini baholagan [8]. 
Shu bilan birga mahalliy iqtisodchi olimlar N.M. Mahmudov va T.S. Rasulovlar  o'z tadqiqotlarida 
mintaqalarning iqtisodiy salohiyatini oshirish hamda xizmatlar sohasida inklyuzivlikni ta'minlashda 
raqamli infratuzilmaning ahamiyatiga to'xtalib o'tadilar [9]. Ushbu yondashuvda ishlab chiqarish 
klasterlari va agrosanoat majmualarida raqamli ta'minot zanjirlarini shakllantirish hududiy 



 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                   №6 | 2026  

35 

iqtisodiyotning raqobatbardoshligini oshirishi ilmiy asoslangan. Iqtisodchi Sh. Shodmonov  esa 
raqamlashtirishning tashkiliy-huquqiy jihatlariga e'tibor qaratib, O'zbekistonda kichik biznes 
subyektlarini raqamli platformalarga o'tkazishda axborot xavfsizligi va kadrlarning raqamli 
savodxonligini oshirish masalalarini ko'taradi [10]. 
      Umuman yuqorida keltirilgan mahalliy va xorijiy adabiyotlarning tahlili shuni ko'rsatadiki, 
kichik biznesni raqamlashtirish muammosi keng yoritilgan bo'lsa-da, xorijiy ilg'or tajribani 
to'g'ridan-to'g'ri mintaqaviy iqtisodiyotga integratsiya qilish, xususan, kichik korxonalarning 
xalqaro savdodagi ishtirokini metodologik jihatdan takomillashtirish masalalari yetarli darajada 
o'rganilmagan. Ushbu maqolada xorij tajribasini (Koreya, Xitoy, Yevropa Ittifoqi davlatlari 
misolida) O'zbekistonning o'ziga xos hududiy xususiyatlari va iqtisodiy tarmoqlari doirasida qiyosiy 
tahlil qilish orqali ushbu bo'shliqni to'ldirish maqsad qilingan. 
Tadqiqot metodologiyasi. Mazkur tadqiqotni amalga oshirishda iqtisodiy jarayonlarni 
baholashning  qiyosiy tahlil ,tizimli yondashuv ,statistik ma’lumotlar tahlili  hamda  mantiqiy 
umumlashtirish kabi  kompleks yondashuv qo'llanildi. 
Asosiy qism. 
Jahon amaliyoti shuni ko‘rsatadiki, kichik biznesni raqamli transformatsiya qilish faqatgina 
tadbirkorning shaxsiy tashabbusi bilan emas, balki davlatning maqsadli dasturlari asosida amalga 
oshirilganda yuqori samaradorlikka erishadi.Jumladan,Janubiy Koreya tajribasini ko`rib chiqadigan 
bo`lsak, bu mamlakatda kichik biznesni raqamlashtirish asosan hukumat subsidiyalari orqali 
rag‘batlantiriladi. Kichik korxonalarga bulutli texnologiyalar, sun’iy intellekt va ma’lumotlarni 
tahlil qilish (Big Data) vositalarini xarid qilish uchun davlat tomonidan maxsus "raqamli 
vaucher"lar ajratiladi [11]. Natijada, Janubiy Koreyada kichik korxonalarning 70% dan ortig‘i o‘z 
faoliyatini to‘liq raqamli platformalarga o‘tkazgan. 
Shuningdek,Singapur modelioladigan bo`lsak, du davlatda  kichik va o‘rta korxonalarni 
raqamlashtirish bo‘yicha aniq sohalarga mo‘ljallangan yo‘l xaritalari ishlab chiqilgan. Hukumat 
tadbirkorlarga o‘z biznesiga mos keladigan raqamli yechimlarni tanlashda bepul maslahat 
xizmatlarini taqdim etadi hamda kiritilgan investitsiyalarning 80% gacha qismini qoplab beradi 
[12]. 
Shu bilan birga Yevropaning iqtisodiy drayveri bo‘lgan Germaniyada kichik biznes uchun butun 
mamlakat bo‘ylab "Raqamli markazlar" tarmog‘i yaratilgan. Bu markazlar tadbirkorlarga yangi 
texnologiyalarni (masalan, 3D bosib chiqarish, narsalar interneti - IoT) real ishlab chiqarish 
sharoitida sinab ko‘rish imkonini beradi. 
O‘zbekistonda ham so‘nggi yillarda "Raqamli O‘zbekiston- 2030" strategiyasi doirasida 
iqtisodiyotni raqamlashtirish bo‘yicha muhim qadamlar tashlandi [13]. Elektron davlat xizmatlari 
(my.gov.uz), soliq hisobotlarining to‘liq elektronlashtirilishi va elektron tijorat aylanmasining 
keskin o‘sishi bunga misol bo‘la oladi. Biroq, mahalliy kichik korxonalarning ichki boshqaruv 
jarayonlarini (ERP, CRM tizimlari) raqamlashtirish darajasi hamon xorijiy ko‘rsatkichlardan ortda 
qolmoqda. 
Quyidagi 1-jadvalda xorijiy ilg‘or davlatlar va O‘zbekiston o‘rtasida kichik biznesni raqamlashtirish 
jarayonlarining qiyosiy tahlili keltirilgan. 
1-jadval.  
Kichik biznesni raqamlashtirish vositalarining xorij va O‘zbekiston amaliyotidagi holati 
qiyosiy tahlili 
 

Tahlil ko‘rsatkichlari Rivojlangan davlatlar (Koreya, 
Singapur, YeI) 

O‘zbekistondagi joriy holat 

Davlat dasturlari "SMEs Go Digital", "Mittelstand-
Digital" 

"Raqamli O‘zbekiston – 
2030" 

Moliyaviy qo‘llab-
quvvatlash 

Raqamli vaucherlar va 80% 
gacha subsidiyalar 

Asosan soliq imtiyozlari, IT-
Park rezidentligi 

Bulutli texnologiyalardan 
foydalanish 

65 - 75% korxonalar faol 
foydalanadi 

15 - 25% (asosan yirik 
shaharlarda) 

CRM va ERP tizimlari 
integratsiyasi 

Yuqori darajada 
integratsiyalashgan 

Boshlang‘ich bosqichda, 
arzon analoglar ommalashgan 

Elektron tijorat ulushi 
(KOB bo'yicha) 

Chakana savdoning 30-40% 
qismi 

Keskin o'smoqda (Uzum, 
ZoodMall platformalari 
orqali) 

* Muallif tomonidan xalqaro va mahalliy statistika ma'lumotlari asosida tuzilgan 
Jadval ma’lumotlaridan ko‘rinib turibdiki, O‘zbekistonda raqamli infratuzilmaning bazaviy qismi 
shakllangan bo‘lsa-da, bevosita korxonalarning ichki operatsiyalarini avtomatlashtirish past 
darajada qolmoqda. Buni moliyalashtirish qiyinligi va raqamli ko‘nikmalarning yetishmasligi bilan 
izohlash mumkin. Xorij tajribasini O‘zbekistonga joriy etish istiqbollari quyidagi yo‘nalishlarda 
namoyon bo‘ladi: 
Raqamli moliyalashtirish mexanizmlari: O‘zbekistondagi kichik biznes subyektlari uchun ochiq 
banking tizimlarini kengaytirish va raqamli kreditlash  algoritmlarini joriy etish korxonalarning 
aylanma mablag‘larga bo‘lgan ehtiyojini tezkor qoplaydi. 
"Raqamli vaucher" tizimi: Janubiy Koreya tajribasi asosida, mahalliy dasturiy mahsulotlarni xarid 
qiluvchi kichik biznes subyektlariga ularning xarajatlarini qisman qoplab berish mexanizmini 
yaratish. 
Klasterli raqamlashtirish: Hududlarda turizm, qishloq xo‘jaligi yoki to‘qimachilikka ixtisoslashgan 
kichik korxonalarni yagona raqamli ta’minot zanjiriga birlashtirish tranzaksion xarajatlarni sezilarli 
darajada kamaytiradi. 
Kichik biznesni raqamlashtirish shunchaki an’anaviy ishlarni kompyuterlashtirish emas, balki 
ma’lumotlar asosida  qaror qabul qilish, mijozlar tajribasini yaxshilash va yangi qiymat yaratish 
zanjirini shakllantirishdir. Bu esa O‘zbekistonlik tadbirkorlar uchun global elektron platformalarga 
(Amazon, Alibaba va h.k.) chiqish orqali eksport salohiyatini oshirish imkonini beradi. 
Xulosa. 
   Xulosa qilib aytganda,tadqiqot natijalari shuni ko‘rsatadiki, kichik tadbirkorlik subyektlarini 
raqamlashtirish an’anaviy biznesni texnologik yangilashgina emas, balki korxonaning uzoq 
muddatli raqobatbardoshligini va omon qolishini ta’minlovchi strategik zaruriyatdir. Rivojlangan 
xorijiy davlatlar (Janubiy Koreya, Singapur, Germaniya) tajribasi shuni tasdiqlaydiki, moliyaviy 
resurslari cheklangan kichik biznes sektorida ommaviy raqamli transformatsiyaga faqatgina 
davlatning maqsadli rag‘batlantiruvchi vositalari orqali erishish mumkin. 

boshlab, ma’naviy-axloqiy kompetensiyani shakllantirish, ijtimoiy munosabatlar madaniyatini 
rivojlantirish, refleksiv-metagognitiv o‘sish va dunyoqarash transformatsiyasigacha bo‘lgan izchil 
jarayonni qamrab oladi. 

Birinchi bosqich – qadriyatlarni anglash va o‘zlashtirish. Bu bosqichda talaba ma’naviy-
axloqiy tushunchalarni shaxsiy hayot va kasbiy faoliyat uchun muhim tamoyillar sifatida qabul 
qiladi. Halollik, adolat, shukronalik, vafodorlik, mehribonlik, kamtarlik va sabr kabi sifatlarning 
mazmunini anglash talabaning keyingi rivojlanishi uchun poydevor bo‘ladi. Agar qadriyatlar ongli 
ravishda o‘zlashtirilmasa, ular xulq-atvorda barqaror namoyon bo‘lmaydi. Shu sababli modelda 
qadriyatlarga oid muloqot, hikmatlar tahlili, badiiy-pedagogik matnlar, tarixiy misollar va refleksiv 
savollar muhim vosita sifatida qo‘llanadi. 

Ikkinchi bosqich – ma’naviy-axloqiy kompetensiyani shakllantirish. Bu bosqichda qadriyatlar 
amaliy ko‘nikma va xulq-atvor sifatida namoyon bo‘la boshlaydi. Talaba axloqiy vaziyatlarda qaror 
qabul qiladi, o‘z fikrini asoslaydi, boshqalarning nuqtayi nazarini hurmat qiladi, adolatli muloqotga 
kirishadi va o‘z harakatining oqibatini baholaydi. Mazkur kompetensiya pedagogik kasb uchun 
ayniqsa muhim, chunki o‘qituvchi o‘z shaxsiy namunasi orqali o‘quvchilarga ta’sir ko‘rsatadi. 

Uchinchi bosqich – ijtimoiy munosabatlar madaniyatini rivojlantirish. Najmiddin Kubro 
merosida insonning kamoloti jamiyat bilan aloqadorlikda namoyon bo‘ladi. Shaxsning ichki pokligi 
uning boshqalarga bo‘lgan munosabatida, muloqot odobida, hamkorlikda, insonparvarlikda va 
fuqarolik mas’uliyatida ko‘rinadi. Shu sababli talabalarda ijtimoiy-kommunikativ sifatlarni 
rivojlantirish ma’naviy tarbiyaning muhim ko‘rsatkichi hisoblanadi. 

To‘rtinchi bosqich – refleksiv-metakognitiv rivojlanishni faollashtirish. Bu bosqichda talaba 
o‘z xatosini ko‘ra olish, uni tan olish, tuzatish, kelgusi rivojlanish maqsadini belgilash va o‘z ustida 
ishlash ko‘nikmalariga ega bo‘ladi. Najmiddin Kubro ta’limotidagi tavba va o‘zini tahlil qilish 
g‘oyalari aynan shu bosqichning nazariy asosini tashkil etadi. Pedagogik amaliyotda bu bosqich 
portfoliolar, o‘z-o‘zini baholash varaqalari, refleksiv esselar va individual rivojlanish xaritalari 
orqali qo‘llab-quvvatlanadi. 

Beshinchi bosqich – dunyoqarash transformatsiyasi va komil inson idealiga yaqinlashish. Bu 
bosqichda talaba bilim, qadriyat, tajriba, refleksiya va ijtimoiy mas’uliyatni yagona hayotiy 
pozitsiyaga birlashtiradi. Komil inson ideali zamonaviy pedagogik ta’limda axloqiy mas’uliyatli, 
kasbiy kompetent, insonparvar, ijtimoiy faol va o‘z ustida ishlaydigan shaxsni tarbiyalash maqsadi 
bilan uyg‘unlashadi. 

2-jadval. Ma’naviy rivojlanish blokida shakllantiriladigan ijobiy sifatlar va ularning salbiy 
muqobillari 

Ijobiy sifat Pedagogik mazmuni Salbiy sifat Tarbiyaviy xavf 

Halollik Rostgo‘ylik, vijdonlilik 
va haqiqatga sodiqlik. Yolg‘onchilik Ishonchning yo‘qolishi 

va axloqiy beqarorlik. 

Mas’uliyat Vazifa va burchni ongli 
bajarish. Mas’uliyatsizlik Burchga loqaydlik, 

kasbiy sustlik. 

Insonparvarlik 
Boshqalarga hurmat, 
mehr va yordamga 
tayyorlik. 

Shafqatsizlik Inson manfaatiga 
befarqlik. 

Kamtarlik O‘zini yuqori 
qo‘ymaslik, oddiylik. Kibr Boshqalarni 

mensimaslik. 

Sabr-toqat Qiyinchilikni matonat 
bilan yengish. Sabrsizlik Shoshqaloqlik, hissiy 

beqarorlik. 

Bag‘rikenglik Turli fikr va qarashlarni 
hurmat qilish. Murosasizlik Nizo va inkor kayfiyati. 

O‘zini nazorat qilish Nafs, hissiyot va xatti-
harakatni boshqarish. Nafsga berilish Hirs va impulsiv 

qarorlar. 

Ilmga intilish Bilim olish va o‘zini 
rivojlantirishga ehtiyoj. Johillik O‘rganishga befarqlik. 


